
ANDAI INI RAMADAN TERAKHIR

(7 Mei 2021M/ 25 Ramadan 1442H)

Sidang Jumaat yang dikasihi Allah,

Saya menyeru kepada diri saya sendiri dan kepada sidang Jumaat
sekalian, marilah sama-sama kita perbaiki diri dengan meningkatkan
ketakwaan kepada Allah SWT yakni dengan melakukan segala titah
perintahNya dan menjauhi segala larangan-Nya.

Sebelum melanjutkan bicara, suka khatib memberi peringatan. Marilah
kita tinggalkan perkara lagha yang bertentangan dengan sunnah serta
adab, iaitu tindakan yang memesongkan perhatian daripada mendengar
khutbah dan isi kandungannya. Ini termasuklah perbuatan berbual-bual,
tidur dengan sengaja dan bermain telefon bimbit. Minbar pada hari ini
akan membicarakan khutbah bertajuk: “Andai ini Ramadan terakhir”.



Sidang Jumaat yang dirahmati Allah,

Masa berlalu begitu pantas. Tanpa sedar kita telah pun berada di
penghujung Ramadan. Ini bermakna beberapa hari lagi akan bergemalah
takbir kemenangan yang bakal dilalui oleh seluruh umat Islam.

Namun, satu perkara yang perlu kita sedar ialah Ramadan masih belum
berakhir walaupun suasana sudah menjadi sedikit berbeza.

Ketika pihak berkuasa melonggarkan kebenaran solat berjemaah di
masjid-masjid di fasa awal Ramadan, mungkin jumlahnya lebih ramai
berbanding hari-hari terakhir ini.

Jika sebelum ini kita banyak menghabiskan masa berzikir, dan membaca
al-Quran, mungkin ada dalam kalangan kita yang kini lebih sibuk
membuat persiapan Syawal yang berlebihan. Benar, tidak salah
menyediakan juadah sambil mendengar alunan lagu hari raya. Namun
amat menyedihkan, Ramadan yang sepatutnya dipenuhi dengan amal
ibadat, khususnya pada 10 hari terakhir ini, seolah-olah tidak lagi
dipeduli.

Mungkin kualiti puasa sebahagian kita tidak ubah seperti puasa kanak-
kanak. Matlamat adalah hari raya, bukan lagi berpuasa untuk mencapai
takwa. Bukan berpuasa untuk membebaskan diri dari hawa nafsu yang
bermaharaja lela.

Justeru, marilah kita sama-sama menggilap kembali sinar Ramadan yang
hampir luntur kilauannya. Biar amalan di penghujung Ramadan ini jauh
lebih baik dari amalan yang kita lakukan di permulaannya.



Sidang hadirin yang berbahagia,

Jika merujuk kepada sirah Rasulullah éf“%“é, pada 10 malam terakhir
Ramadan baginda lebih bersungguh-sungguh beribadah. Ketika itu,
segala bentuk aktiviti keduniaan dikurangkan. Semua urusan yang
melibatkan hubungan sesama manusia dihadkan. Malah yang menjadi
tumpuan ialah ibadah yang berbentuk khususiyah. Hal ini dapat kita lihat
melalui hadis yang diriwayatkan oleh Imam al-Bukhori daripada
Saidatina Aisyah ra.:

7z

oAE G AgR Y b 3191 Aadl § dgiss B (2
Bermaksud: “Adalah Rasulullah &3 bersungguh-sungguh pada 10 akhir
Ramadan berbanding hari-hari sebelumnya”.

Sidang Jemaah yang dimuliakan,

Begitulah sikap yang ditunjukkan oleh Rasulullah & dalam mendidik
umatnya supaya menghargai dan merebut peluang yang ada dalam
bulan Ramadan al-Mubarak. Contoh teladan tersebut telah diikuti dan
dihayati sepenuhnya oleh para sahabat, tabi’in serta mereka yang tahu
betapa kehidupan di akhirat itu jauh lebih baik dan kekal berbanding
kehidupan di dunia ini.

Marilah kita merenung kembali, apakah kita termasuk dalam kalangan
mereka yang bersungguh-sungguh menghidupkan akhir Ramadan atau
memudarkan sinar keagongan Ramadan itu sendiri?

Andai ini Ramadan yang terakhir, apakah kita sekadar solat sendirian di
rumah atau memilih untuk ke masjid berjemaah?



Andai ini Ramadan yang terakhir, relakah kita mensia-siakan waktu yang
berjalan atau terus memacu semangat bertadarus al-Quran? Tepuk dada
tanyalah iman.

Saudara kaum Muslimin,

Bayangkan sekiranya kita adalah pesalah yang bakal dihukum gantung
pada keesokan hari, bagaimana diri kita pada malamnya? Masih mampu
bergelak ketawa, makan yang sedap-sedap dan tidur dengan lena?

Begitulah keadaannya. Jika kita benar-benar merasai ini Ramadan yang
terakhir, melalui amalan dan tindakan. Amat membimbangkan budaya
“raya sebelum habis puasa” yang khatib sebutkan tadi akan diwarisi oleh
generasi yang akan datang.

Sedarlah, ramai ahli keluarga dan sahabat handai yang telah dijemput
pergi disebabkan Covid-19 atau pelbagai asbab kematian. Sekiranya
mereka masih ada, pastinya mereka juga teruja menantikan Ramadan,
turut sama ingin bertarawih di masjid dan memberikan yang terbaik
untuk Ramadan. Namun ajal dan maut ketentuan Tuhan. Mereka sudah
tidak sempat tetapi kita masih berkesempatan.

Teruskan berdoa wahai sidang jemaah sekalian, moga kita direzekikan
bertemu Lailatul Qadar, malam yang ganjarannya lebih baik dari 1000
bulan.



Minbar juga mengambil kesempatan ini untuk mengingatkan semua
tentang kewajipan zakat fitrah. Pastikan zakat ditunaikan sebelum solat

sunat Aidilfitri dilaksanakan. Sabda Rasulullah %ﬁ?

Maksudnya: “Rasulullah - mewajibkan zakat fitrah sebagai pencuci
dosa bagi orang yang berpuasa dari percakapan yang sia-sia dan keji dan

juga sebagai makanan orang yang miskin”.
(Hadis Riwayat Imam Abu Daud)

Sidang Jumaat yang dimuliakan,

Mengakhiri khutbah, suka khatib mengajak para jemaah untuk
menanamkan rasa syukur dengan sebenar-benar kesyukuran. Hayatilah
roh Ramadan dengan setinggi-tinggi penghayatan. Janganlah hari-hari
terakhir Ramadan dibiar tanpa amalan. Moga khutbah hari ini menjadi
asbab keinsafan.

Namun, sekiranya Ramadan masih disia-siakan, bimbang kita tergolong
dalam kalangan mereka yang sombong serta gagal menilai betapa tinggi
nilai akhir Ramadan ini disisi Allah SWT. Firman-Nya dalam surah Taha
ayat 124

Bermaksud: “Dan sesiapa yang berpaling ingkar dari ingatan dan
petunjukku, maka sesungguhnya adalah bagi-Nya kehidupan yang
sempit dan kami akan himpunkan dia pada hari kiamat dalam keadaan
buta”.




“Ya Allah, moga ini bukan Ramadan kami yang terakhir. Namun
sekiranya ini yang terakhir, Jadikanlah ia Ramadan terbaik
dalam hidup kami”.

Aamiin Aamiin Ya Rabbal ‘Alamin.

Ya Allah dengan sifatMu yang Maha Pemurah dan Maha Mendengar!
Kami hambaMu yang lemah merayu kepadaMu agar engkau angkat dan
hilangkan segera wabak penyakit Covid-19 yang sedang melanda kami
agar dapat kami melaksanakan syiarMu dengan sempurna.

Ya Allah jadikanlah kami dan keturunan kami orang-orang yang
istigamah mendirikan solat secara berjemaah serta mengeluarkan zakat
dan wagaf. Rahmatilah kehidupan mereka. Sesungguhnya hanya
kepadaMu jua Ya Allah, doa kami mohon diperkenankan dan diterima.

JL«J‘ Clde vEp &> 85531 ég &> l.u.)Jl é GsT G5y
1l 3Gs
Sl Sl a2 ks 5A0 o G o yT Jal 5 AT

o 2 &tz a3 7.2 oo
Q);wr&urbh}:



: 53835 asdasdl ul 133536
So e 1~ 30,’%‘9 ‘és.)s‘)‘:’ fz‘?"{c.,’ 0 2 )

23 o i,éﬁ_:u!j ¢@5333 5"9"51 ‘fli?— 335 Hinlg 58T i 3503 @ Sazx
s oo 9l b plag



